AYITI

Rezime

Konstitisyon an ak lot lwa ak politik peyi an pwoteje libéte moun genyen pou
pratike relijyon pa yo, epi, an prensip, gouvénman an respekte dwa moun genyen
pou pratike relijyon yo vle. Gouvenman an pa montre okenn tandans, ni kote lap
amelyore ni kote lap deteryore, nan respe ak pwoteksyon dwa moun genyen pou
pratike relijyon yo vie.

Te genyen kek rapo sou abi nan sosyete an oubyen diskriminasyn ki baze sou lefét
moun fe pati yon relijyon oubyen kwé nan yon relijyon oubyen pratike yon relijyon.

Reprezantan anbasad Etazini te rankontre regilyeman ak lidé nan relijyon yo epi ak
lide nan sosyete sivil lan pou cheche avi yo sou dives tem tankou libéte nan kesyon
relijyon an. Tout pwogram gouvéenman Etazini ap fé ann Ayiti yo gen ladan yo
yon apwoch ki pa gen diskriminasyon nan afe relijyon pou li ka ankouraje
devlopman nan peyi an.

Seksyon I. Demografi nan afé relijyon

Yon resansman Fon popilasyon Nasyonzini an te pibliye an 2006 (avék done yo te
kolekte an 2003) fe yon lis sou demografi nan afe relijyon : 55 pousan popilasyon
an se Katolik women, 15 pousan se Batis, 8 pousan se Pannkotis epi 3 pousan se
Advantis setyém jou. Pami I0t gwoup relijye yo te genyen Episkopalyen, Temwen
Jeyova, Metodis, manm Legliz Jezi Kri pou dénye jou yo (Momon), Mizilman,
Syantolojis, epi pratikan relijyon vodou an. Selon estimasyon ki fet resaman,
mwatye nan popilasyon an pratike vodou. Souvan, moun pratike vodou an avek 10t
relijyon tou, pa egzanp relijyon katolik lan.

Seksyon Il. Nan ki pwen gouvénman an gen respe pou libéte nan afe relijyon
Kad legal /politik

Konstitisyon an avek lot lwa ak politik peyi an pwoteje libéte pou moun genyen
pou pratike relijyon yo vle.



Konstitisyon an prevwa etablisman Ilwa pou reglemante rekonesans ak
fonksyonnman gwoup relijye yo. Se Ministe afe etranjé ak Kilt lan ki okipe
administrasyon ak siveyans afé ki gen rapo ak relijyon. Biwo Kilt lan, ki se yon
biwo nan ministé an, se limenm ki responsab enskripson legliz, kléje ak misyone

yo.

Menmsi sitiyasyon relijyon Katolik lan kom relijyon ofisyel peyi an te sispann lé
konstitisyon 1987 lan te vin antre an vige, yon konkoda ki te fét an 1860 rete
toujou kom baz relasyon ki genyen ant Legliz Katolik lan (epi 1od relijye li yo)
avek leta. Pou plizye rezon, relijyon katolik lan toujou kenbe pozisyon dominan li
te toujou genyen pami gwoup relijye yo ki gen nan peyi an. Jounen jodi an,
Vatikan an apwouve yon seten kantite pé ki nan peyi an, epi Biwo Kilt Ayiti an
limenm chwazi kiyés li pral okipe diferan pos sa yo. Nan kad konkoda a,
gouvenman an kontinye peye pé katolik yo yon alokasyon chak mwa. Selon
Direkte jeneral Biwo Kilt lan, Biwo an depanse 1,4 milyon dola ameriken pou peye
salé pé yo. Gouvenman an bay sipo finansye pou kek lekol katolik tou.

Rekonesans Biwo Kilt lan bay gwoup relijye yo yon estati lIé gen diskisyon devan
lajistis, li pwoteje estati yo pou yo pa peye taks, epi li rekonét dokiman eta sivil yo
prepare yo tankou ak maryaj epi batiste. Lé gwoup relijye ak misyone yo enpote
machandiz, yo pa peye fré nan ladwann, epi gouvénman an pa pran taks sou legliz
ki enskri yo. Egzijans pou enskripsyon an gen ladan yo enfomasyon sou konpetans
dirijan gwoup lan, yon lis moun ki manm nan legliz lan, epi yon lis pwojé sosyal
gwoup lan fe. Gwoup relijye ki enskri yo gen pou yo soumet bay Biwo an yon
rapo anyel sou aktivite yo.

Gouvenman an obseve fet relijye sa yo kom konje nasyonal : Vandredi Sen, Fet
Dye, Lasonmsyon, Latousen, Fetdemo, epi Nwel.

Prensip gouvénman an
Pat gen okenn rapo ki te fét sou abi libéte nan afe relijyon.

Konsey nasyonal Mizilman ann Ayiti an te fe aplikasyon pou yo rekonet Islam
tankou yon relijyon, men li tap tann yon repons toujou nan fen ane an. Selon yon
moun kontak ki se yon Mizilman, pandan plizyé lane Ministé afe etranje ak Kilt
lan refize plizye fwa aplikasyon Konsey nasyonal Mizilman an pou yo rekonet
Islam tankou yon relijyon, epi ministe an pa bay okenn rezon ki eksplike poukisa i
fe sa. Chak fwa gouvénman an refize demann yo an, li pwopoze pou Konsey
nasyonal Mizilman an aplike pou yon estati ki mwens pase yon relijyon fomel,



tankou pa egzanp yon filozofi oubyen yon gwoupman sivil. Jounen jodi an, si de
Mizilman marye nan yon seremoni relijye, yo pa resevwa menm estati ak moun ki
marye nan yon legliz Kretyen, epi se nan yon tribinal sivil selman yo kapab genyen
rekonesans gouvenman an. Selon Biwo Kilt lan, gouvenman an deja bay Mizilman
yo yon rekonesans ofisyel. Biwo an fé fonksyone twa kote diferan ki okipe afé
administratif pou Katolik yo, pou Kretyen ki pa Katolik yo ak Mizilman yo, epi
pou Vodou.

Majorite gwoup imanité ki afilye ak gwoup relijye ki te vini nan peyi an apre
tranblemandte janvye 2010 lan te toujou rete san yo pa gen dokimans legal pou
rete nan peyi a, kom biwo leta yo te ret femen pandan plizyé mwa apre
tranblemandte an. Menmsi lalwa egzije pou yo enskri, gen anpil gwoup kretyen
non-konfesyonél ak vodouwizan ki te fé yon travay enfomeél epi ki pat chéche
okenn rekonesans ofisyél. Pat gen okenn rapo ki montre egzijans sa a te limite
fonksyonman yon gwoup relijye.

Gwoup misyoné oganize yo epi misyone ki afilye ak yon gwo seri gwoup relijye te
fe fonksyone lopital, ofelina, lekol ak dispanse ki te resevwa finansman prive.
Misyone etranje yo te souvan antre kom touris epi yo te depoze papye menm jan
gwoup relijye anndan peyi an depoze papye nan Biwo Kilt lan. Souvan te genyen
reta pou bay pemi rezidans, men sanble se pwoblém biwokrasi ki te sitou lakoz reta
sa yo.

Anjeneral, prizonye ak detni yo te gen dwa pratike relijyon yo epi yo te gen dwa
mande pou yo weé yon paste Pwotestan, yon pé Katolik, yon prét Vodou oubyen
yon imam Mizilman. Men, pandan premye semén nan ane an, gouvénman an te
kenbe yon entediksyon sou vizit pesonél ak relijye nan prizon yo pou li te eseye
konbat pwopagasyon kolera nan prizon yo. Gouvénman an te retire restriksyon sa
yo le pousantaj enfeksyon an te vin estabilize. Menmsi prizonye ak detni yo te gen
dwa devan lalwa pou yo pratike relijyon yo, gouvénman an pat founi sevis relijye
regilye nan gwo sant detansyon yo tankou nan Penitansye nasyonal. Gen kek
prizonye ki te benefisye sévis relijye regilyeman paske se volonte ki te okipe sa.

Seksyon I11. Nan ki pwen sosyete an gen respe pou Libéte moun genyen pou
pratike relijyon pa yo

Selon keék rapo, te genyen abi oubyen diskriminasyon ki fét paske yon moun nan
yon relijyon, oubyen poutet kwayans ou pratik relijye.



Relijyon an okipe yon plas enpotan nan sosyete an. Menmsi sosyete an te toleran
sou tout kalite pratik relijye, sitwayen yo te montre tout kalite atitid nan sa ki
konséne vodou an : soti nan akseptasyon relijyon sa a kom yon pati nan kilti peyi
an, rive jis nan rejé relijyon an paske li pa gen plas li nan mitan kretyen yo.

Soti nan mwa janvye rive nan mwa septanm, Rezo nasyonal pou defans dwa moun,
ki se yon Oganizasyon non-gouvenmantal, te soumeét rapo ki di 28 prét vodou
oubyen pratikan relijyon vodou an te jwenn lanmo yo apre moun nan kominote an
akize yo fé poud pou pwopaje maladi kolera. Otorite lapolis pat fe gwo anket
oubyen pat ankete ditou sou ka omisid sa yo.

Le ane an vin fini, pat gen rapo anko ki te paret sou asasina vodouwizan yo pou
rezon ki gen rapo ak maladi kolera.

Yon gwoup enkoni fe yon enfraksyon epi vandalize pi gwo katedral katolik ki
genyen nan vil Okap lan nan lannwit 6 out pou louvri bone nan maten 7 out lan.
Yo kite trak ki te make ak slogan tankou « Legliz katolik se travay Satan ». Te
genyen lot ensidan konsa nan ot vil nan no ki pi piti pase ensidan Okap la; pa
egzanp, P0 Mago ak Limonad, nan menm nwit lan. Otorite katolik epi pwotestan
yo deklare ensidan sa yo te sandout rezilta tansyon ki te egziste depi lontan ant
katolik yo ak pwotestan.

Yon gwoup enkoni fé enfraksyon epi vandalize Loj mason nan vil Okap nan
peryod tan ki ant 3 septanm nan aswe epi bone nan maten 4 septanm lan. Destrikté
yo te piye LOj Mason an epi yo Kite trak kote yo akize Mason yo tap « travay pou
Lisife ». Polis nasyonal ayisyen lan tap pouswiv anket sou ensidan sa a. Souvan
moun konsidere LOj mason an ann Ayiti mache avek Legliz katolik lan.

UNICEF fe yon patenarya pandan tout ane an avék Relijyon pou lape epi Konsey
entekonfesyonel pou gwoup kretyen, mizilman ak vodouwizan an pou mennen yon
kanpay sansibilizasyon sou maladi kolera. Patenarya a te gen ladan | yon festival
mizik ki konsantre sou konsyantize moun sou kolera, epitou li te kontinye fé
fomasyon pou dirijan dives relijyon yo, ki apre sa te gen pou yo fome manm nan
gwoup pa Yyo.

Seksyon 1V. Politik gouvénman Etazini
Reprezantan anbasad Etazini te rankontre regilyeman ak lidé nan relijyon yo epi ak

lidé nan sosyete sivil lan pou cheche avi yo sou dives tem tankou libéte nan kesyon
relijyon an. Tout pwogram gouvénman Etazini ap fé ann Ayiti yo gen ladan yo



yon apwoch ki pa gen diskriminasyon nan afe relijyon pou li ka ankouraje
devlopman nan peyi an.



